
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	N /27.4/45699-2023

	Նախագծով նախատեսվում է փոփոխություն կատարել Հայաստանի Հանրապետության կառավարության 2023 թվականի օգոստոսի 24-ի N 1446-Ն որոշման N 3 հավելվածում, մինչդեռ N 3 հավելվածով փոփոխություն է կատարվել  Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ: Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝ «Սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:»:
	Ընդունվել է: Նախագծի 3-րդ կետը խմբագրվել է:

	Նախագծի 2-րդ կետի 1-ին ենթակետի համաձայն՝ նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել «Ճանապարհ» սահմանափակ պատասխանատվությամբ ընկերության հետ 2021 թվականի սեպտեմբերի 16-ին կնքված թիվ ՏԿԵՆ-ՀԲՄԱՇՁԲ-2021/31Շ պայմանագրում՝ պայմանագրով նախատեսված աշխատանքների ծավալը նվազեցնելով 141590049 ՀՀ դրամի չափով և այդ գումարի չափով նվազեցնելով պայմանագրի ընդհանուր գինը:  
	Միևնույն ժամանակ Նախագծի 5-րդ կետի համաձայն՝ սույն որոշման 2-րդ կետի 1-ին ենթակետի պահանջները տարածվում են կողմերի միջև 2023 թվականի օգոստոսի 29-ից հետո ծագած հարաբերությունների վրա։
	Այս առումով հարկ ենք համարում նշել, որ Հայաստանի Հանրապետության քաղաքացիական օրենսգրքի 466-րդ հոդվածի 1-ին մասի համաձայն՝ «Պայմանագրի փոփոխումը և լուծումը հնարավոր է կողմերի համաձայնությամբ, եթե այլ բան նախատեսված չէ օրենքով կամ պայմանագրով:», ուստի՝ նկատի ունենալով Նախագծի 5-րդ կետի հետադարձ ուժ նախատեսող կարգավորումը՝ անհրաժեշտ է պահպանել վերոնշյալ դրույթի պայմանը:
	Ընդունվել է: Նախքան նախագիծը շրջանառելը նախագծում «Ճանապարհ» սահմանափակ պատասխանատվությամբ ընկերությանը վերաբերող դրույթները համաձայնեցվել է «Ճանապարհ» ՍՊԸ-ի հետ:

	Միևնույն ժամանակ հարկ ենք համարում նշել, որ Նախագծում առկա են ուղղագրական սխալներ, որոնք շտկման կարիք ունեն:
	Ընդունվել է:

	1. Նախագծով առաջարկվում է ՀՀ 2023թ. պետական բյուջեով 1049 ծրագրի մի շարք միջոցառումների գծով նախատեսված գումարներից 2,603,724.1 հազար դրամը վերաբաշխել և ուղղել ճանապարհների հիմնանորոգման, միջին նորոգման աշխատանքների իրականացմանը, ինչպես նաև որոշ ճանապարհահատվածների և տրանսպորտային օբյեկտների գծով նախագծանախահաշվային փաստաթղթերի ձեռք բերմանը։ Մասնավորապես առաջարկվում է.
ա/ 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների շրջանակներում իրականացվող մի շարք օբյեկտների գծով նախատեսված գումարներից 1,898,580.9 հազար դրամը վերաբաշխել, որից 850,315.1 հազար դրամն ուղղել 2 նոր ճանապարհների հիմնանորոգմանը, մեկ ճանապարհի գծով լրացուցիչ աշխատանքների իրականացմանը, 95,308.5 հազար դրամը՝ ճանապարհների և տրանսպորտային օբյեկտների նախագծանախահաշվային փաստաթղթերի ձեռք բերմանը, իսկ 952,957.3 հազար դրամը՝ ճանապարհների միջին նորոգմանը։ Նախագծին կից ներկայացված տեղեկատվության համաձայն նվազեցումը պայմանավորված է մեկ ճանապարհի մասով կնքված կապալի պայմանագրի լուծմամբ (646,734.5 հազար դրամ) և մի շարք ճանապարհների և մեկ տրանսպորտային օբյեկտի մասով պայմանագրերի արժեքների նվազեցմամբ (1,251,846.4 հազար դրամ)։ 
Այս պարագայում պարզաբանման անհրաժեշտություն ունի, արդյոք պայմանագրերի արժեքների փոփոխություններով պայմանավորված Նախագծով առաջարկվող նվազեցումները հանդիսանում են տնտեսում, թե այդ նվազեցումները պայմանավորված են աշխատանքների ծավալների փոփոխություններով, և արդյոք 2023թ․ կամ 2024թ․  ընթացքում վերջինիս մասով չի առաջանալու լրացուցիչ ֆինանսական միջոցների պահանջ։
բ/ Նույն ծրագրի 11001. Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ միջոցառման գծով նախատեսված գումարից 558,156.0 հազար դրամը վերաբաշխել և ուղղել ճանապարհների միջին նորոգման աշխատանքների իրականացմանը, սակայն Նախագծին կից ներկայացված չեն այդ միջոցառման գծով առաջարկվող նվազեցման համապատասխան հիմնավորումները։ Միաժամանակ պարզաբանման անհրաժեշտություն ունի, թե արդյոք սույն միջոցառման գծով առաջարկվող նվազեցումը հանդիսանում է տնտեսում, թե այն աշխատանքների չկատարման արդյունք է։
գ/ 11016 «Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում» գծով նախատեսված գումարից 146,987.0 հազար դրամը (համաֆինանսավորում) վերաբաշխել և ուղղել ճանապարհների միջին նորոգման աշխատանքների իրականացմանը։ Այս կապակցությամբ հստակեցման անհրաժեշտություն ունի, թե արդյոք ՀՀ կառավարության որոշումներով մինչ օրս իրականացված 2,500,000.0 հազար դրամի վերաբաշխումների, ինչպես նաև սույն Նախագծով առաջարկվող վերաբաշխման արդյունքում մնացորդային 153,013.0 հազար դրամը բավարար է միջոցառմամբ սահմանված ոչ ֆինանսական արդյունքային մնացորդային ցուցանիշի (օտարվող հողերի 100 շահառու, մեկ շահառուի հաշվով գումարը կազմում է 1,530.1 հազար դրամ) կատարումն ապահովելու համար՝ հաշվի առնելով այն հանգամանքը, որ ընթացիկ տարում նախատեսված 2,800,000.0 հազար դրամի դիմաց նախատեսված էր օտարվող հողերի 570 շահառու (մեկ շահառուի հաշվով գումարը կազմում է 4,912.2 հազար դրամ)։
Հաշվի առնելով վերը նշվածներն առաջարկում ենք գնահատել մինչև բյուջետային տարվա ավարտը նվազեցվող միջոցառումների գծով հնարավոր կարիքները և գնահատման արդյունքներով առաջացող հնարավոր տնտեսումները/խնայողությունները (այդ թվում նվազեցվող գումարները) ուղղել ՀՀ կառավարության պահուստային ֆոնդ, որից հետո համապատասխան պարզաբանումների և իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ գումարի հատկացման հարցին՝ այն քննարկելով նաև ՀՀ կառավարության առաջնահերթությունների համատեքստում:
	








ա) Նախագծով առաջարկվող նվազեցումները պայմանավորված են (բացի թիվ ՃԴ-ԲՄԱՇՁԲ-2021/2Շ-1 պայմանագրի, որը պայմանավորված է վերջինիս լուծման հանգամանքով)  նախագծանախահաշվային փաստաթղթերի փոփոխությունների արդյունքում առաջացած  տնտեսումներով  և վերջիններիս մասով հետագայում չի առաջանալու լրացուցիչ ֆինանսական միջոցների պահանջ, ինչպես նաև մի շարք պայմանագրերում չնախատեսված աշխատանքների և ծախսերի համար ներառված գումարների օգտագործման անհրաժեշտության բացակայությամբ: 

















բ) 11001 միջոցառման 4251 հոդվածից նվազեցված 558,156. 2 հազ․ դրամ գումարից՝ 404,384․1  հազ․ դրամ գումարը տնտեսում է, իսկ 153,772․ 1 հազ․դրամը՝ ազատ միջոց։ 


 







գ) Նախագծով առաջարկվող նվազեցումը պայմանավորված է հողօտարումների գործընթացի ընթացակարգի և սահմանված ժամկետների հետ: Տեղեկացնում ենք, որ գերակա շահ ճանաչելուց հետո սկսվում է շահագրգիռ մարմիններին ուղարկվող  նկարագրությունների ծանուցման արձանագրությունների գործընթացը, որից հետո կազմվում են պայմանագրերի նախագծեր և ուղարկվում ծանոթության: Համաձայն օրենքի պայմանագրերի կնքումը պետք է իրականացվի 3 ամիս հետո: Հաշվի առնելով ներկայիս ժամկետների սուղ լինելը միջոցառումով նախատեսված ճշտված բյուջեն ևս ենթակա է վերադարձման ՀՀ պետական բյուջե՝ հաջորդիվ Կառավարության Որոշման նախագծով, համաձայն որի կճշգրտվեն նաև միջոցառման համար նախատեսված արդյուքային ցուցանիշները:  

	2. ՀՀ տարածքային կառավարման և ենթակառուցվածքների նախարարության մասով արդեն իսկ իրականացվել է 7.2 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը և Նախագծով առաջարկվող վերաբաշխումը հնարավոր չէ կատարել։

	Չի ընդունվել, քանի որ  2023թ.պետական բյուջեի «պետական նշանակության ավտոճանապարհների հիմնանորոգում» միջոցառման համար հատկացվել է 45,1մլրդ դրամ, որով հնարավոր  է իրականացնել 280 կմ ճանապարհի հիմնանրգման աշխատանքներ, մինչդեռ ՀՀ կառավարության ծրագրում  ամրագրվել, որ տարեկան պետք  է հիմնանորոգվի 500կմ ճանապարհ, ուստի անհարաժեշտություն է առաջացել շրջանառել սույն որոշման նախագիծը:

	3. Նախագծին կից ներկայացված չեն հիմնանորոգման ենթակա ճանապարհահատվածների ընտրության չափորոշիչները և առաջնահերթությունները, այդ առաջնահերթությունների հիմքում ընկած ենթադրությունները։
	Ընդունվել է:
  Լիազոր մարմնինն իր իրավասության սահմաններում իրականացված հետազոտության արդյունքների հիման վրա կատարված տնտեսագիտական վերլուծության արդյունքում որոշում է վերականգնման ենթակա ճանապարհահատվածների առաջնահերթությունը, վերականգնման եղանակը և ներառում տարբեր ծրագրերում: 
     Բացի այդ, «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից ելնելով  անհրաժեշտ է ունենալ շուրջ 500կմ ընդհանուր երկարությամբ վերանորոգված ճանապարհ։ 
Հաշվի առնելով որոշման նախագծում ներառված ճանապարհահատվածների անբարեկարգ վիճակը, ինչի հետևանքով չի ապահովվում երթևեկության անվտանգությունը ու հարմարավետությունը, ուստի անհրաժեշտություն է առաջացել շուտափույթ միջոցներ ձեռնարկել նախատեսված շինարարական աշխատանքները հինարավորինս շուտ և բարենպաստ եղանակային պայմաններում կատարելու համար: Նշված հանգամանքներով պայմանավորված կազմակերպվել են մրցույթային գործընթացներ, կնքվել համապատասխան պայմանագրեր և որոշ տեղամասերում արդեն իսկ տրվել է շինարարական աշխատանքների մեկնակը:

	4. Նախագծին կից հիմնավորման համաձայն.
ա/ ՀՀ տարածքային կառավարման և ենթակառուցվածքների նախարարությունը որոշել է Մ-6, Վանաձոր (Մ-3 հատման կետ)-Ալավերդի-Վրաստանի սահման միջպետական նշանակության ավտոճանապարհի կմ 51+100-ում գտնող փլուզված հենապատի վերականգնման աշխատանքների նախագծերի  պատրաստման, ծախսերի գնահատման և փորձաքննության ծառայությունների ձեռքբերումն իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետով նախատեսված՝ հրատապության հիմքով պայմանավորված մեկ անձից գնման ձևով: Սակայն նախագծի N 8 հավելվածում հիշյալ ծառայությունները ներառվել են գնման մրցակցային ընթացակարգերով:
Այս կապակցությամ առաջարկում ենք Նախագծին կից հիմնավորումից հանել նշված դրույթները:
բ/ Հաշվի առնելով Հակարիի կամրջի հատվածում առաջացած լարվածությունը՝ «Ճանապարհ» ՍՊԸ-ի հետ 16.09.2021թ. կնքված ՏԿԵՆ-ՀԲՄԱՇՁԲ-2021/31Շ պայմանագրի շրջանակներում կապալառուն հնարավորություն չի ունեցել կատարել պայմանագրով նախատեսված՝ /Մ-12/-Կոռնիձոր-ՀՀ սահման ավտոճանապարհի կմ9+000-կմ11+779.75 հատվածի վերակառուցման աշխատանքների որոշ մասը, ուստի նախագծով նախատեսվում է պայմանագրով նախատեսված աշխատանքների ծավալը նվազեցնել 141,590,049.0 դրամով:
Նկատի ունենալով, որ վերոհիշյալ հատվածի վերակառուցման աշխատանքները հանդիսանում են «Ճանապարհ» ՍՊԸ-ի հետ 24.08.2022թ. կնքված թիվ ՏԿԵՆ-ՀԲՄԱՇՁԲ-2022/20Շ-3 պայմանագրի գնման առարկան, ուստի առաջարկում ենք Նախագծի 2-րդ կետի 1-ին ենթակետում ճշտել պայմանագրի ծածկագիրը՝ 2021 թվականի սեպտեմբերի 16-ին կնքված թիվ ՏԿԵՆ-ՀԲՄԱՇՁԲ-2021/31Շ» բառերը փոխարինելով 2022 թվականի օգոստոսի 24-ին կնքված թիվ ՏԿԵՆ-ՀԲՄԱՇՁԲ-2022/20Շ-3» բառերով:
	
ա) Չի ընդունվել:
Նախագծի 8-րդ հավելվածում «Գնման ձևը» սյունյակում կատարվել են համապատասխան փոփոխություններ:















բ) Ընդունվել է, նախագծում կատարվել են համապատասխան փոփոխություններ:

	5. Նախագծի N 8 հավելվածում նշված 45231176/2 ԳՄԱ կոդով տողից առաջարկվող նվազեցումը հնարավոր չէ կատարել՝ տվյալ տողում միջոցների բացակայության պատճառով:

	Ընդունվել է, նախագծի 8-րդ հավելվածում կատարվել են համապատասխան փոփոխություններ:

	3. ՀՀ ֆինանսների նախարարություն

	02.11.2023թ. 
№ 01/9-1/21410-2023


	Ձեր 26.10.2023թ. N ԳՍ/23.1/32852-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ և գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ (հաշվի առնելով ֆինանսատնտեսական նախարարական կոմիտեի 31.10.2023թ. կայացած նիստի օրակարգի 15-րդ հարցով ներկայացված խմբագրված տարբերակը), որով առաջարկվում է ՀՀ 2023թ. պետական բյուջեով 1049 ծրագրի մի շարք միջոցառումների գծով նախատեսված գումարներից 3,464,407.3 հազար դրամը վերաբաշխել (այդ թվում, օբյեկտների միջև վերաբաշխումները) և ուղղել ճանապարհների հիմնանորոգման, միջին նորոգման աշխատանքների իրականացմանը, ինչպես նաև որոշ ճանապարհահատվածների և տրանսպորտային օբյեկտների գծով նախագծանախահաշվային փաստաթղթերի ձեռք բերմանը, հայտնում ենք, որ առարկություններ չունենք։ 

	
Ընդունվել է:




